
Álggahus

Dálá ráđđehusa váldomihttomearri 
dearvvašvuođasuorggis lea viidáse-
tovddidit ja nannet min oktasaš dear-
vvašvuođabálvalusa ja eastadit sosiála 
ja ekonomalaš dearvvašvuođaerohu-
said. Movt dearvvašvuođa- ja fuola-
hanbálvalus vuoruha oažžu - ja boahtá 
ain oažžut - issoras stuora fokusa 
ovddasguvlui. Boarrásiid oassi Norggas 
lassána, mii eallit guhkit duođalaš 
buozanvuođain, ja čielggadan- ja 
dikšunvejolašvuođat ovdánit jođánit. 
Dearvvašvuođabargiid ja ekonomiija 
lohku ii lassán seamma leavttuin. 
Beare unnán bargit ja beare heajos 
dahje boasttugelbbolašvuohta dear-
vvašvuođabálvalusas dagaha ahte 
pasieanttat ja geavaheaddjit eai oaččo 
dan dearvvašvuođaveahki masa sis 
lea vuoigatvuohta. Mii oaidnit ahte dát 
dáhpáhuvvá vaikko dearvvašvuođa- 
ja fuolahusbálvalus diehtá ahte 
dárbu lea dakkár. Sihkkarastin dihte 
pasieanttaide ja geavaheddjiide 
dohkálaš dearvvašvuođaveahki, fertejit 
bálvalusat boahtteáiggis organise-
rejuvvot eará ládje ja bargat eará ládje. 
Dearvvašvuođa- ja fuolahusbálvalusat 
geavahit eanet ja eanet digitála ve-
ahkkeneavvuid sihke čielggadeamis, 
divššus ja hálddašeamis. Dat sihk-
karasttášii bálvalusaid kvalitehta, 
buoridivččii bargiid gáržžes resurssaid, 
ja beavttálmahtášii barggu. Eanet 
digitaliseren sáhtášii dahkat ollu 
bálvalusaid ollu álkibun ja eanet 

olámuttos ássiide. Seammás ferte 
vuhtiiváldit sin geat eai nákce 
ávkkástallat dainna.  

Pasieanta- ja geavaheddjiidáit-
tardeaddji vásáhusat eai leat 
ollislaš dilálašvuođaraporttat riikka 
dearvvašvuođa- ja fuolahusbálva-
lusas. Mii diehtit ahte eatnasat leat 
duhtavaččat daiguin dearvvašvuođa- 
ja fuolahusbálvalusaiguin maid sii 
ožžot. Muhto mii leat lásen sidjiide 
geat duođai muitalit mii ii doaimma 
doarvái bures. 2023:s šattai vel viđat jagi 
maŋŋálagaid ođđa olahus das man 
ollu olbmot váldet midjiide oktavuođa.

Mii juogadit vásáhusaid doppe gosa 
dat gullet, vai rievdan lihkostuvvá. Dat 
geat minguin váldet oktavuođa leat 
dávjá pasieanttat, geavaheaddjit ja 
oapmahaččat geat leat duhtame-
ahttumat, sii geat dárbbašit veahki 
gávdnat dearvvašvuođaguovllu, 
ja sii geat dárbbašit dieđuid. Dear-
vvašvuođabargit váldet maiddai 
oktavuođa, ovdamearkka dihte 
pasieanttain dahje geavaheddjiin, ja 
háliidit veahki vai váttis ovttasbargu 
buorrána.

Jahkedieđáhus lea čállojuvvon min 
vásáhusaid vuođul, ja leat historjjálaš 
ollu olbmot geat leat váldán minguin 
oktavuođa; 18241 erenoamáš muitalusa 
bohte Pasieanta- ja geavaheddjii-
dáittardeaddjái jagis 2023. Geavat 

min jahkedieđáhusa vai oaččut 
diehtit makkár deaddu norgga dear-
vvašvuođasuorggis lea, sin bokte geat 
duođai dovdet dan gorudis.

Jannicke Bruvik Nationála koordináhtor 
divššohas- ja geavaheaddjiáittar-
deaddji

Golbma suorggi maiguin mii 
fuolastuvvat erenoamážiid:

3

Pasieantavuoigatvuođat rihkkojuvvojit 
dahje eai doaimma nu go lei jurdda
Pasieanttaid ja geavaheddjiid riektesihkarvuohta lea 
áitojuvvon go dearvvašvuođa- ja fuolahusbálvalusa 
bargiin lea beare unnán máhttu vuoigatvuođaid birra. Mii 
oaidnit ahte njuolggadusat dulkojuvvojit ja geavahuvvojit 
iešguđet ládje, ja de fertet mii jearrat: Man duođalaččat 
leat min vuoigatvuođat?

Beare heajos kvalitehta addá alla 
pasieantasihkkarvuođariska 

Olles dearvvašvuođabálvalus vásiha resursavátnivuođa 
ja rievttes gelbbolašvuođa váilli. Dasa lassin leat stuorra 

hástalusat gulahallamis ja ovttasdoaibmamis buot dásiid 
gaskkas. Mii oaidnit ahte váikkuhusat leat eahpesihkkaris 

pasieanttat ja geavaheaddjit geain lea unnán luohttámuš 
vuogádahkii.

Norggas ii leat buohkaide seammalágan 
dearvvašvuođafálaldat
Mii oaidnit ahte gos don orut, gii don leat ja leatgo dus 
nana oapmahaččat, váikkuhit goas ja makkár dear-
vvašvuođaveahki don oaččut.

Pasieanta- ja geava-
headdjiáittardeaddji birra

Pasieanta- ja geavaheddjiidáit-
tardeaddji servodatdoaibma 
lea áimmahuššat pasieantta ja 
geavaheaddji dárbbuid, beroštumiid ja 
riektesihkarvuođa. Dasa lassin mii áigut 
buoridit kvalitehta dearvvašvuođa- ja 
fuolahusbálvalusas.

Pasieanta- ja geavaheddjiidáit-
tardeaddji ortnet lea lága bokte 
nannejuvvon Pasieanta- ja geava-
headdjivuoigatvuođalága 8. kapihttalis. 
Pasieanta- ja geavaheddjiidáittar-
deaddjis leat 15 kantuvrra miehtá riikka. 
Juohke kantuvrra ja mielbargiid jođiha 
áittardeaddji. Pasieanta- ja geava-
heddjiidáittardeaddji lea stáhtalaččat 
organiserejuvvon Dearvvašvuođadi-
rektoráhta vuollái, earret min kantuvra 
Oslos, mii lea suohkanlaš kantuvra. 
Pasieanta- ja geavaheddjiidáittar-
deaddji ovttasbargá Oslo suohkanin 
šiehtadusa bokte fállat oktasaš 
pasieanta- ja geavaheddjiidáittar-
deaddjibálvalusaid Oslos ja dan birrasis. 

Jan Morten Berntsen lea Pasieanta- 
ja geavaheddjiidáittardeaddji 
hálddahuslaš jođiheaddji, ja Jannicke 
Bruvikas lea fágalaš mearridanváldi 
nationála oktiiordnejeaddji 
áittardeaddjin, ja sus lea maiddai 
nationála ovddasteaddjirolla.

Min geavaheddjiidráđis lea ráđđeaddi 
rolla Pasieanta- ja geavaheddjiidáittar-
deaddjis, ja buktá rávvagiid áššiide mat 
gusket min bálvalusfálaldahkii. 2023:s 
leat mis leamaš guokte čoahkkima; 
okta digitála čoahkkin ja okta fysalaš 
čoahkkin. Geavaheaddjiráđis leat 
čuovvovaš olbmot mielde: Alva Aspmo, 
Nina Bakkefjord, Nasreen Begum, Marie 
Dahlskjær, Tore Haukvik, Marianne 
Clementine Håheim, Jonas Brodin Rist, 
Marius Sjømæling ja Samina Tagge.

Pasieanta- ja geavaheaddjiáittar-
deaddji ovttasbargá DigiUng-prográm-
main ja das lea sierra vástidanjoavku 
gažaldagaide mat bohtet sisa 
neahttasiiddus Ung.no. 2023:s 
vástideimmet mii 151 gažaldaga min 
ovddasvástádussuorggi siskkobealde. 

Čakčat 2023 virgádeimmet mii ovtta 
ráđđeaddi geas lea erenoamáš 
ovddasvástádus nannet min 
bálvalusaid sámi álbmoga ektui. Lea 
máŋga jagi leamaš bargu oažžut 
dan gelbbolašvuođa mii dál lea 
sajis. Ráđđeaddi galgá leat mielde 
ovddideame sámegielat ja sámi 
kultuvrralaš heivehuvvon áittardeaddji-
bálvalusa. 

Jagi 2023 leat mii geavahan áiggi 
siskkáldas kvalitehtaovddideapmái. 
Olles organisašuvdna lea máŋgga 
ládje almmustahttán ja duođaštan 
min nana ja geahnohis beliid, min 
hehttehusaid ja min sávaldagaid 
ja vejolašvuođaid ovdánit. Mii 
leat jearahallan pasieanttaid ja 
geavaheddjiid, dearvvašvuođa- ja fuo-
lahusbálvalusa bargiid ja eará ovttas-
bargoguimmiid. Mii leat geavahan buot 
dán áddejumi ráhkadit plána dasa ahte 
makkár surggiid mii galgat ovddidit 
buoremussan sidjiide geaid mii áigut 
veahkehit.

Ovdamearkka dihte leat mii álggahan 
formálalaš telefovdnaovttasbarggu 
buot min guovlluin, sihkkarastin dihte 
ahte dat vástiduvvo ja ahte sii geat 
riŋgejit ožžot veahki. Beroškeahttá 
ássanbáikkis ja ovttaskas áittardeaddji-
kantuvrra resursadilis. Eará ovdamearka 
lea oktasaš máhttobáŋkku ásaheapmi 
mii galgá vástidit dábáleamos 
gažaldagaid, lassin dasa ahte mii leat 
váldán atnui ođđa kvalitehtavuogáda-
ga.

Bargu maid mii dál bargat 
siskkáldasat organisašuvnnas 
lea dehálaš ja dárbbašlaš vai mii 
ain galgat sáhttit buvttadit buori 
kvalitehta boahtteáiggis, vaikko 
ain eambbogat váldet oktavuođa 
juohke jagi almmá midjiide lassánit 
resurssat. 



6

Nationála statistihkka

2023:s bohte Pasieanta ja geavaheaddjiáittardeaddjái 18241 okta-
vuođaváldima. Dat lea 20% lassáneapmi viđa jagis, ja lea fas ođđa 
historjjálaš olahus.  
Muđui oaččuimet mii: 

• Eanemusat váldet oktavuođa spesialistadearvvašvuođabálvalu-
sa áššiid birra

• 7743 ášši bohtet spesialistadearvvašvuođabálvalusas ja 6044 
ášši suohkanlaš dearvvašvuođa- ja fuolahusbálvalusas

• Gaskal 500 ja 600 ášši mat leat registrerejuvvon sihke spesiali-
stadearvvašvuođabálvalusas ja suohkandearvvašvuođabálva-
lusas. Dávjá lea sáhka dan birra go pasieanttaid sirdet iešguđet 
dásiid gaskka, ja vejolaččat maiddái bálvalusdásiid gaskasaš 
ovttasbarggus.

• 111 ášši almmolaš bátnedearvvašvuođabálvalusas 

• 3769 oktavuođaváldima maid eai bidjan dássái, go eat ožžon 
doarvái dieđuid nu ahte sáhtiimet bidjat ášši dihto suohkanii 
dahje dihto doibmii spesialistadearvvašvuođabálvalusas

• 1242 oktavuođaváldima mat ledje olggobealde min mandáhta

56 %

43 %

1 %

Áššejuohku gaskal spesialistadearvvašvuođabálvalusa, suohkanlaš 
dearvvašvuođa- ja fuollabálvalusa ja almmolaš 

bátnedearvvašvuođabálvalusa

Spesialistadearvvašvuođabálvalus Suohkanlaš dearvvašvuođa- ja fuollabálvalus Almmolaš bátnedearvvašvuođabálvalus

Spesialistadearvvašvuođabálvalusa statistihkka
Spesialistadearvvašvuođabálvalusas oažžut mii eanemus okta-
vuođaváldimiid psyhkalaš dearvvašvuođasuddjema ja kirurgiija birra. 

• Oktavuođaváldimiid lohku psyhkalaš dearvvašvuođasuddjema 
siskkobealde lea lassánan jahkásaččat dan maŋemus 5 jagi. 1756 
oktavuođaváldima 2019:s 2723 rádjái i 2023:s

• Dat addá nana 55% lassáneami viđa jagis

• Dábálaččat leat midjiide eanemus oktavuođaváldimat 
leamaš kirurgiija birra, muhto 2020:s lei doppe mearkkašahtti 
geahppáneapmi, mii árvideames lea Covid-19 pandemiija geažil.

• Lohku oktavuođaváldimin kirurgiijas lea fas lassánan dan 
maŋemus golbma jagi, muhto ii aŋkke leat juksan seamma dási 
mii pandemiija ovdal lei   

• Lohku oktavuođaváldimiin siskkobealde sismedisiinna, 
nevrologiija, riegádahttinveahki ja nissonbuozanvuođa, 
onkologiija ja gárrenmirkosorjjasvuođa ja eará sorjjasvuođa, leat 
leamaš unnit variašuvnnat dan maŋemus vihtta jagi.   

Spesialistadearvvašvuođabálvalusa bálvalussuorggit

2021 2022 2023

Go pasieanta- ja geavaheddjiidáittardeaddjin váldo oktavuohta, 
de registrerejuvvo dat sihke bálvalusdásis, fysalaš bálvalusbáikkis ja 
sivvan dasa manne minguin váldojuvvo oktavuohta. 

• 19 % áššiin gos oktavuođaváldin lea spesialistadearvvašvuođa-
bálvalusa birra, lea ieš dikšundoaibma sivvan manne minguin 
váldo oktavuohta.  

• ”Dikšundoaimmat”- kategoriijas gávdnat mii áššiid gos 
pasieantat leat vásihan pasieantavahága, boasttuvuođaid 
divššus dahje iskkadeamis, dahje mat eai leat olahan 
vurdojuvvon bohtosa divššus.

• 18% dakkár oktavuođaváldimiin sáhttá guorrat kirurgiijai, ja dalle 
eanaš ortopedalaš kirurgiija.

• Váilevaš bálvalusjuolludeapmi lea váldosivvan dasa go olbmot 
váldet oktavuođa 10% áššiin spesialistadearvvašvuođabálvalusas. 
Dat lea lassáneapmi 2022 rájes, go vástideaddji lohku lei 8%.

• Psyhkalaš dearvvašvuođasuddjemii gullet 48% oktavuođavál-
dimiin main váidet váilevaš bálvalusfállama. 2018:s lei dát lohku 
38%.

• Go oktavuohta váldojuvvo dan dihte go lea soahpameahttun-
vuohta, boasttuvuohta dahje maŋŋonan diagnosabidjan, de lea 
oalle stuora stuora oassi earenoamášsurggiin mánáid ja nuoraid 
nevrologiijas ja psyhkalaš dearvvašvuođas

• Onkologiijas leat máŋggas geat almmuhit váilevaš/heajos 
čuovvuleami sivvan dasa go válde oktavuođa.

• • Oktavuođaváldimat guhkes vuordináiggi geažil spesialistade-
arvvašvuođabálvalusas, bohtet eanas pasieanttain geat vurdet 
ortopedalaš čuohpadeami.

Vuolábealde diagrámma čájeha kategoriijaid mat dávjjimusat ledje 
sivvan go minguin váldet oktavuođa spesialistadearvvašvuođabálva-
lusaid dáfus 2023:s.

Iešmávssut/ruhtadangažaldagat

Sivva Spesialistadearvvašvuođabálvalus 2023 

 
Suohkanlaš dearvvašvuođa- ja 
fuolahusbálvalusa statistihkka
Suohkanlaš dearvvašvuođa- ja fuolahusbálvalusas váldet eatnasat 
oktavuođa fástadoavttirbálvalusa birra.  

• Diekkár oktavuođaváldimat leat lassánan juohke jagi 2018 rájes, ja 
dat lea 54% lassáneapmi dan rájes 2023 rádjái.

• 2022:s lei lassáneapmi 2018 rájes 44%

• Olles 46% suohkanlaš dearvvašvuođa- ja fuolahusbálvalusa 
pasieanta- ja geavaheddjiidáittardeaddji áššiin leat fástadoavt-
tirbálvalusa birra.

• 2022:s lei vástideaddji lohku 49%, muhto oktavuođaváldimiid 
ollislaš logu lassáneapmi suohkanlaš dearvvašvuođa- ja fuola-
hanbálvalusas dagaha ahte proseanttalaš lohku mii lea fástado-
aktáriid birra lea njiedjan go buohtastahtte 2022:n, vaikko okta-
vuođaváldimiid lohku lea lassánan.

• Áššit mat gusket buhcciidruktui, dearvvašvuođabálvalusaide 
ruovttus, persovnnalaš veahkkái maid geavaheaddji stivre (BPA) 
ja helpemii, leat veaháš lassánan 2023:s.

• Áššit mat gusket doavttervávttaide, oanehisáigge orrumiidda 
ásahusas, ja fuolahusásodagaide leat veaháš geahpeduvvon.

Suohkanlaš dearvvašvuođa- ja fuollabálvalusat

2021 2022 2023

Nu movt spesialistadearvvašvuođabálvalusas ge, lea duhtame-
ahttunvuohta dikšodoaibmabijuin váldosivvan dasa go minguin 
váldo oktavuođa suohkanlaš dearvvašvuođa- ja fuolahusbálvalusa 
dilálašvuođaid oktavuođas.  

• Vaikko doavtterfáktabálvalus gokčá dušše 6% áššiin suohkanlaš 
dearvvašvuođa- ja fuolahusbálvalusas, de sin oassi dahká 
26% oktavuođaváldimiin mas iešalddis dikšundoaibma lea 
váldosivvan oktavuođaváldimii 

• Sis geat váldet minguin oktavuođa dan geažil go leat duhta-
meahttumat bálvalusaid viidodagain, sáhttá 28% dain guorrat 
ruovttu dearvvašvuođabálvalusaide, vaikko dán bálvalussii 
gullet dušše 8% oktavuođaváldimiin maid mii oažžut suohkanlaš 
dearvvašvuođa- ja fuolahusbálvalusas.

• Duhtameahttunvuohta dan geažil go leat ožžon unnit bálvalusaid 

dahje leat massán bálvalusaid, sáhttá 16% dáhpáhusain 
guorrat geavaheaddji stivren persovnnalaš veahkkái (BPA)

• Oktavuođaváldimat BPA oktavuođas, lea dušše 3% oppalaš 
oktavuođaváldimiid logus suohkana dearvvašvuođa- ja 
fuolahusbálvalusas.

Diagrámma vuolábealde čájeha kategoriijaid maid vuođul 
lea dávjjimusat váldon oktavuohta minguin suohkana 

Pasieantavuoigatvuođat 
– man duođat leat dat?

Pasieantavuoigatvuohta lea ovttaskas 
pasieantta vuoigatvuohta mii lea 
čilgejuvvon juogo lágas dahje 
láhkaásahusas iešguđet eavttuid 
vuođul. Go eavttut devdojuvvojit, de 
lea pasieanttas vuoigatvuohta oažžut 
dan mii lea čilgejuvvon. Ii leat lohpi 
hilgut gáibádusaid ja ákkastallat daid 
ruhtadiliin. Pasieantavuoigatvuođat leat 
álo ovddabealde bušeahttarámmaid!

Pasieantavuoigatvuođaid sáhttá juohkit 
golmma váldooassái: gáibádus oažžut 
dearvvašvuođaveahki, gáibádus ieš 
dearvvašvuođaveahki oktavuođas, ja 
vuoigatvuohta váidit. Go pasieanttas 
lea vuoigatvuohta oažžut dear-
vvašvuođaveahki, de mearkkaša dat 
seammás ahte muhtumis lea geatne-
gasvuohta dan addit.

Dás oaidná Pasieanta- ja 
geavaheddjiidáittardeaddji 
ahte pasieantavuoigatvuođat 
rihkkojuvvojit, dahje eai doaimma 
áigumuša mielde:

Vuordináigi ja 
áigemearirihkkun
Vuordináigi lea dat rájes go oaččut 
dieđu ahte dus lea vuoigatvuohta 
oažžut dearvvašvuođaveahki spe-
sialistadearvvašvuođabálvalusas 
dassážiigo oaččut dearvvašvuođavea-
hki. Mearrádusas rievtti birra oažžut de-
arvvašvuođaveahki galgá leat dáhton, 
mii mearkkaša áigemearri mii muitala 
goas maŋimusat galggat iskojuvvot 
dahje oažžut divššu. Jus it oaččo de-
arvvašvuođaveahki áigemearrái, 
gohčoduvvo dat áigemearrerihkkun.

Oktavuođaváldimiid lohku pasieanta- 
ja geavaheddjiidáittardeddjiin lea 
lassánan vuordináiggi ja áigemeari 
rihkkuma birra. Oktavuođaváldi-
mat čatnasit buot ossodagaide 
buohcciviesuin, muhto min vuorjašupmi 
lea eanet go dušše áigemeriid rihkkuma 
birra. 

Pasieanta gii lea ožžon áigemeari galgá 
sáhttit vuordit ahte dearvvašvuođa-
veahkki álggahuvvo mearriduvvon 
beaivvi sisa. Jus áigemeari ii sáhte 
doallat, de galgá pasieanta oažžut 
dieđu dan birra oktan dieđuiguin ahte 
lea vejolašvuohta oažžut divššu eará 
báikkiin. Pasieanta galgá ieš beassat 

leat mielde mearrideamen galgá go 
oažžut divššu eará báikkis, vai háliida go 
vuordinlisttus vuordit álgo báikkis vaikko 
dat mielddisbuktá ahte áigemearri 
rihkkojuvvo.

Sii geat váldet oktavuođa minguin 
vuordináiggiid ja áigemeari rihkkumiid 
birra leat máŋgii riŋgen buohccivissui, 
muhto eai leat ožžon dieđu goas 
sáhttet vuordit diimmu, dahje makkár 
vuoigatvuođat sis leat jus áigemearri 
rihkkojuvvo. Mii vásihit ahte leat stuora 
erohusat das movt pasieanttaid tele-
fovdnaoktavuođaváldimat vástiduvvojit, 
maiddái seamma dearvvašvuođado-
aimmahagas. Lea dábálaš ahte 
pasieanttat ballet ahte dávda šaddá 
vearrábun vuordináiggis. Mii gullat 
pasieanttain geat eai dieđe lea go 
medisiinnalaččat dohkálaš ahte sii leat 
ráiddus. Buorre, riekta ja heivehuvvon 
diehtojuohkin lea dehálaš dán rašes 
vuordináiggis.

Buohcciviesut fertejit raporteret man 
ollu áigemearit leat rihkkojuvvon, ja 
galget geahččalit garvit dan. Mii ballat 
ahte sáhttá go áigemeari rihkkuma 
garvin čuohcat pasieantasihkkarvu-
htii. Pasieanta- ja geavaheddjiidáit-
tardeaddji oaidná iešguđetlágan 
práksisa riikka buohcciviesuin áigemeari 
rihkkuma dieđiheami oktavuođas. 
Muhtin buohcciviesuin eai raportere 
áigemeari rihkkumiid Helfoi danin 
go geahččalit gávdnat čovdosiid 
pasieanta ektui almmá pasieantta 
seaguheami haga.

Muhtumin garvojuvvo maiddái 
áigemeari rihkkun dan bokte ahte 

pasieanta váldojuvvo čielggadan 
diibmui ovdal áigemeari, ja de fas 
gártá guhkit áiggi vuordit ieš dear-
vvašvuođaveahki. Go dat dahkkojuvvo 
iešguđet ládje riikka buohcciviesuin, 
de mielddisbuktá dat erohusaid dear-
vvašvuođafálaldagas mii ii čuovo dear-
vvašvuođalága gáibádusa ahte galget 
leat ovttalágan fálaldagat beroškeahttá 
gos orrot.

Eará háviid oaidnit mii iešguđetlágan 
balddihahtti práksisa mii guoská nu 
gohčoduvvon ”pasieantamaŋiduvvon 
diimmuide”. Jus pasieanta ieš šaddá 
maŋidit diimmu, de sáhttá son gártat 
maŋemussii ráiddus.

Muhtun sajiin dieđihuvvo ahte 
jus diibmu šluhttejuvvo guktii, de 
biddjojuvvo pasieantta vuolimussii 
vuordinlisttus. Mii vásihit ahte 
buohcciviesut muitalit telefonvásti-
deaddji bokte ahte leat hirbmat guhkes 
vuordináiggit oažžut ođđa diimmu go 
pasieanttat riŋgejit rievdadit dahje 
šluhttet diimmuid. Ollu pasieanttat 
geat vásihit dán, ballet ain eanet 
buozalmasvuođa hedjoneamis ja 
váilevaš medisiinnalaš árvvoštallami-
in vuordináiggis. Pasieantamátki lea 
dárbbašlaš muhtun pasieanttaide, 
muhto šaddá seammás hástalussan 
olles vuogádahkii. Jus diibmu 
šluhttejuvvo dahje maŋiduvvo oanehis 
áiggis ovdal mearriduvvon diimmu, 
de dat sáhttá dagahit ahte diibmu 
báhcá geavatkeahttá, seammás go 
pasieantamáksu lassána. Pasieanta- ja 
geavaheddjiidáittardeaddji ávžžuha 
pasieanttaid geavahit juhkkojuvvon 
diimmu nu guhkás go lea vejolaš.

Min gulahallamis buohcciviesuiguin 
mii oažžut duođaštuvvot ahte 
áigemeari rihkkumat leat sakka 
lassánan maŋimuš jagi. Čilgehussan 
dasa lea go čujuhemiid lohku 
lea oppalaččat lassánan, go 
pandemiija geažil leat healbamat, 
ja go buohcciviesuid kapasitehta 
ja resurssat eai leat lassánan 
jearaldaga mielde. Maiddái 
buohcciviesut mearkkašit ahte 
stuora oassi pasieanttain geat ožžot 
fálaldaga eará dikšunbáikkis dadjet 
ahte eai áiggo dan, ja máhccet 
siskkáldas vuordinlistui. Jus stuora 
oassi pasieanttain háliidit dikšojuvvot 
iežaset báikkálaš buohcciviesus 
vaikko fállojuvvo johtileappot divššu 
eará báikkis, de sáhttá dat dagahit 
stuorát erohusaid vuordináiggis 
buohcciviesuid ja guovlluid gaskka.

Áigemeari rihkkumat ja guhkes 
vuordinlisttut gáibidit ollu 
buohcciviesuin, muhto ii leat nu 
gáibideaddji pasieanttaide geat 
leat vuordinlisttuin. Dat lea váttis 
dilli mii jáhkkimis bistá guhkit áiggi. 
Liikká eai sáhte buohcciviesut 
hálddašit iežaset resursahástalusaid 
meaddel njuolggadusaid. Vuoruhit 
ja fállat dearvvašvuođaveahki galgá 
dáhpáhuvvat individuálalaš medisi-
idnafágalaš árvvoštallamiid vuođul, 
áibbas beroškeahttá vuordináiggis. 
Maiddái pasieantta vuoigatvuohta 
dieđuide ja mielváikkuheapmái galgá 
vuhtiiváldot juohke pasieantaman-
nolagas. Pasieanta- ja geavaheddjii-
dáittardeaddji vuordá ahte buot riikka 

buohcciviesuin leat definerejuvvon 
mihttomearit ja čielga, čađahahtti 
doaibmabijut vai dat guovddáš pasi-
eantavuoigatvuođat ollašuvvet.

Dearvvašvuođabálvalusaid 
hilgun – maid de?
Dan maŋemus golbma jagi leat ollu 
pasieanttat geat dárbbahit psyhkalaš 
dearvvašvuođaveahki váldán 
oktavuođa pasieanta- ja geavaheddji-
idáittardeddjiin. Go eai oaččo veahki 
spesialistadearvvašvuođabálvalusas, 
de dat lea okta váldosivain dasa go 
mii váldit oktavuođa. Psyhkalaš de-
arvvašvuođaveahkis lea stuorit oassi 
oktavuođaváldimiin go eará eareno-
amášsurggiin dearvvašvuođabálva-
lusas. Jagis 2023 ledje mis 1471 ášši 
main pasieanttat ja geavaheaddjit 
ledje ožžon biehttaleami bálvalusas. 
36% áššiin dán joavkkus lei go ii ožžon 
psyhkalaš dearvvašvuođaveahki spe-
sialistadearvvašvuođabálvalusas. Go 
buohtastahttá dainna, de ledje mis jagi 
2022 1136 ášši main lei sáhka hilguma 
birra. 26% dain áššiin guoskkai hilgumii 
psyhkalaš dearvvašvuođaveahkkái spe-
sialistadearvvašvuođabálvalusas. 

ADHD čielggadeami hilgun lea dakkár 
suorgi mainna mii leat oahpásnuvvan 
jagi 2023. Erenoamážit rávisolbmuid 
buhcciidjovkui. Spesialisttat galget 
čielggadit ADHD ja dat lea áddjás 
bargu. Máŋga priváhta fitnodaga 
fállet jođánis čielggadeami, áinnas 
ovtta beaivvis. Go diagnosa biddjo 
ná, de dat ii álo dohkkehuvvo dikšumii 
almmolaš dearvvašvuođabálvalusas, 

ja pasieanttat sáhttet golahit duháhiid 
mielde ruvnnuid diagnosii mii ii leat 
ávkkálaš. Diagnosa iešalddis ii au-
tomáhtalaččat atte pasieanttaide 
vuoigatvuođa dikšui, ja ollu pasieanttat 
vásihit ahte sii hilgojuvvojit dainna 
ákkain ahte sii leat beare dearvvašat, 
vaikko sin eallimis vuhtto ahte sis lea 
ADHD.

Pasieanttat geain lea psykiátralaš 
diagnosa váldet oktavuođa minguin ja 
geat vásihit ahte sii eai oaččo divššu 
danne go spesialistadearvvašvuođa-
bálvalusas ii leat fálaldat mii heive, 
dahje ahte sin árvvoštallet ahte sii eai 
leat doarvái buohccit ahte leat kva-
lifiserejuvvon oažžut veahki spesia-
listadearvvašvuođabálvalusas. Lea 
paradoksa gártat dakkár dillái gos lea 
beare dearvvaš oažžut divššu spesia-
listadearvvašvuođabálvalusas, muhto 
beare buohcci dasa ahte vuođđodear-
vvašvuođabálvalusas lea doarvái gelb-
bolašvuohta veahkehit. Pasieanttat leat 
čuovvoleami ja divššu haga vaikko lea 
stuora dárbu dearvvašvuođaveahkkái.

Min fuomášupmi lea erenoamážit 
mánáid- ja nuoraidpsykiatriija (BUP) 
nuorra pasieanttaide. 2023:s mis ledje 
377 ášši dán suorggis. Go buohtastahttá 
ollislaš oktavuođaváldimiiguin 
Pasieanta- ja geavaheddjiidáittar-
deddjiin, de lea dát unna lohku, muhto 
oktavuođaváldimiid lohku lea lassánan 
máŋga jagi, ja duppalastojuvvon 2020 
rájes.

Maŋimus jagiid lea spesialistade-
arvvašvuođabálvalusas lassánan 
pasieanttat ja resurssat eai leat 

lassánan. Maiddái suohkanis oaidnit 
ahte váilot resurssat mánáid ja nuoraid 
psyhkalaš dearvvašvuođas. Dát leat 
hearkkes pasieanttat eallima álgodásis, 
geat dávjá dárbbašit dearvvašvuođa-
veahki johtilit, ja sii dárbbašit divššu 
jotkkolašvuođa. Dat šaddá earenoamáš 
rašši go dikšu ferte bissehuvvot 
divššáriid virgelobiid, buozalmasjávka-
ma ja luomu geažil.

Vuoigatvuođamearrádusat 
– doibmet go dat áigumuša 
mielde?
Pasieanttat ja geavaheaddjit leat 
maŋimuš logijagiid ožžon ollu láhkame-
arriduvvon vuoigatvuođaid. Pasieanta- 
ja geavaheddjiidvuoigatvuođalá-
ga ulbmil lea   ”váikkuhit dasa ahte 
sihkkarastit álbmogii ovttalágan 
vejolašvuođa fidnet bálvalusaid main 
lea buorre kvalitehta dainna lágiin ahte 
addit pasieanttaide ja geavaheddjiide 
vuoigatvuođaid dearvvašvuođa- ja fuo-
lahusbálvalusaid ektui”.

Máŋggas geat váldet oktavuođa 
minguin vásihit ahte lea váttis 
gulahallat dearvvašvuođabálvalusain; 
lea váttis gávdnat dieđuid vuogádagas, 
ipmirdit daid dieđuid, ja maid geavahit 
daid. Dát sáhttá dagahit sosiála sier-
raláganvuođa. Digitála čovdosat mat 
leat hui geavatlaččat muhtumiidda, 
buktet stuora hástalusaid earáide.

Mii oaidnit maiddái ahte dear-
vvašvuođabargiin lea rievdadeaddji 
máhttu pasieanttaid ja geavaheddjiid 
nannejuvvon vuoigatvuođaid hárrái. 

Moadde dábálaš ovdamearkka maid 
vásihit:

Riekti nuvttá bátnedearvvašvuođa-
bálvalussii jus pasieanta lea ožžon 
dearvvašvuođabálvalusmearrádu-
sa oktii vahkus ja lea čađahan daid 
unnimusat 3 mánu. Dávjá pasieanttat 
ja geavaheaddjit eai dovdda 
vuoigatvuođa man birra eai oaččo 
dieđuid.

Riekti gulahallandoaktárii jus dus lea 
duođalaš buozanvuohta ja dus lea 
dárbu dikšui dahje čuovvoleapmái 
dihto áiggi. Mii oaidnit ahte pasieanttat 
eai oaččo nammaduvvot gula-
hallandoaktára vaikko sis lea sihke 
dárbu ja vuoigatvuohta. Mii oaidnit 
ahte pasieanttat sáhttet oažžut 
nammaduvvot gulahallandoaktára gii 
ii leat ožžon dieđu iežas ovddasvástá-
dusa birra. Mii oaidnit ahte muhtun 
buohcciviesu ossodagat geavahit gula-
hallandoaktára aktiivvalaččat, ja earát 
ges eai geavat gulahallandoaktára 
obanassiige.

Vuoigatvuohta dearvvašvuođa-
veahkkái olgoriikkas. Buohccit 
vásihit ahte šaddat ieža iskkadit ja 
organiseret divššu olgoriikkas daningo 
dearvvašvuođabargit eai dovdda 
njuolggadusaid eaige vejolašvuođaid.

Vuoigatvuohta válljet dikšunbáikki. 
Pasieanttain lea ollu dilálašvuođain 
vuoigatvuohta válljet dikšobáikki, 
maiddái olggobealde iežaset dear-
vvašvuođadoaimmahaga. Sii liikká 
vásihit ahte dearvvašvuođabálvalus 
hilgu čujuheamis dearvvašvuođado-
aimmahaga olggobeallái ekonomalaš 

sivaid geažil. Dasa lassin sii vásihit 
ahte dikšunbáiki masa čujuhuvvo hilgu 
vuostáiváldima, ákkastallamiin ahte sii 
fertejit vuoruhit divššohasaid iežaset 
ovddasvástádussuorggis.

Áigemearirihkkun. Pasieanttat 
čujuhuvvojit spesialistadearvvašvuođa-
bálvalussii mas lea áigemearri 
maŋemus divššu álggaheapmái, muhto 
áigemearri rihkkojuvvo almmá ahte 
mihkkege dáhpáhuvvá ja almmá ahte 
pasieanta oažžu dieđu molssaektosaš 
čovdosiid birra.

Manin dat eai doaimma?
Maŋimus jagiid leat mii oaidnán 
máŋga negatiiva váikkuhusa das go 
pasieanttat ja geavaheaddjit ožžot 
fas vuoigatvuođa. Vaikko áigumuš lea 
buorre, de beaktu ii šatta sávahahtti. 
Pasieanttaid ja geavaheddjiid 
vuoigatvuođaid ollašuhttin sáhttá 
maiddái gáibidit eanet resurssaid go 
álggos jurddašuvvon. Dearvvašvuođa- 
ja fuolahusbálvalus ii álo nagot čuovvut 
lága, ja dat dagaha ahte vuoigatvuođat 
eai leat realisttalaččat ja daid ii sáhte 
čađahit. Min rolla lea aŋkke veahkehit 
pasieanttaid ja geavaheddjiid oažžut 
dan masa sis lea riekti, ii ge váldit vuhtii 
ahte bálvalus bidjá bušeahttarámmaid 
ovdalii pasieanta- ja geavaheddjiid-
vuoigatvuođaid.

Mii oaidnit maiddái dávjá ahte de-
arvvašvuođabargit ja áššeme-
annudeaddjit eai dieđe doarvái 
makkár vuoigatvuođat gávdnojit 
ja movt dat galget dulkojuvvot ja 
geavahuvvot. Guhkit áigái hedjona 
luohttámuš vuogádahkii go gustovaš 

vuoigatvuođat eai devdojuvvo. Ollugat 
váldet oktavuođa minguin geat juo 
leat dan dilis. Go vuoigatvuođat 
dulkojuvvojit iešguđet láhkai, de lea 
váttis addit álbmogii ovttaárvosaš 
dearvvašvuođaveahki. Pasieanta- ja 
geavaheddjiidáittardeaddji oaivvilda 

ahte jus vuoigatvuohta ii doaimma, 
de ferte eanet guorahallat manne ja 
rievdadit dan. Dál ii leat doarvái buorre 
bearráigeahčču das ahte doibmet go 
pasieantavuoigatvuođat áigumuša 
mielde vai eai.

Suohkanlaš 
áššemeannudeapmi 
hedjonahttá 
riektesihkarvuođa 
Áššemeannudannjuolggadusat galget 
sihkkarastit ahte dearvvašvuođa- ja 
fuolahusbálvalusat addojuvvojit buriin 
fágalaš vuođuin ja dialogain ohcciin. 
Váikkuhus jus dát ii čuvvojuvvo, lea ahte 
pasieanttat ja geavaheaddjit eai oaččo 
rivttes bálvalusaid rivttes áigái, dahje 
ožžot hilguma boasttuvuođu dihte.

Áššemeannudeapmi suohkanin 
rievddada. Máŋggas geat váldet 
oktavuođa minguin eai oaččo dan 
veahki maid dárbbahit daningo 
áššemeannudannjuolggadusat eai 
čuvvojuvvo.  Dábálaš boasttuvuođat 
maid oaidnit leat: 

• Njálmmálaš áššemeannudeapmi

• Njálmmálaččat ovddiduvvon 
dárbbut hilgojuvvojit

• Váilevaš kárten veahkkedárbbuin

• Mearrádusas váilo oktagaslaš 
árvvoštallamat

• Siskkáldas ovttastahttin suohkana 
ovttadagaid gaskka ii doaimma

Ollu áššit čájehit suohkaniid váilevaš 
hálddašangelbbolašvuođa. Viiddis 
váttisvuohta lea ahte mearrádusat 
dahkkojuvvojit lobihis eavttuiguin. 
Ovdamearkka dihte sáhttet pasieanttat 
gohčohallojuvvot fárret dihto 
ásodahkii dahje ásahussii oažžun 
dihte bálvalusaid, ja sii sáhttet oažžut 

várohusa ahte eai oaččo makkárge 
bálvalusaid jus sin gáibádus ii 
čuvvojuvvo. Suohkanat eai sáhte bidjat 
diekkár eavttuid!

Geavaheddjiid mielmearrideap-
mi lea guovddáš vuoigatvuohta, 
muhto máŋggas sis geaid birra 
gullat muitalit ahte sin ja bálvalusa 
gaskasaš gulahallan ja ovttasbargu 
lea bisánan. Orru leamen earenoamáš 
váttis ovttasbargu kártenmuttus 
ja go mearrádusat bálvalusaid 
hárrái rievdaduvvojit. Pasieanttat ja 
geavaheaddjit vásihit ahte suohkan 
dahká rievdadanmearrádusaid almmá 
ovddalgihtii dieđiheami haga, nu 
ahte sin oainnut eai váldojuvvo vuhtii 
árvvoštallamis.

Ollu suohkanin lea beare guhkes ášše-
meannudanáigi. Go sihke suohkan ja 
Stáhtahálddašeaddji geavahit hirbmat 
guhkes áiggi váiddagieđahallamii, de ii 
hedjon dušše riektesihkarvuohta, muhto 
maiddái luohttámuš bálvalusaide. 
Ollislaš guovtti jagi áššemeannudanái-
gi váiddaáššiin ii leat eahpedábálaš, 
ja sáhttá dagahit ahte pasieanttat ja 
geavaheaddjit eai oaččo ollašuhtto-
juvvot iežaset vuoigatvuođa oažžut 
dearvvašvuođa- ja fuolahusbálvalusaid 
dan vuordináiggis. Oapmahaččaide 
ja viiddiduvvon bearrašii, geat barget 
lossa fuolahanbarggu, sáhttá guhkes 
vuordináigi dagahit vel eanet gollama.

Kvalitehta dearv-
vašvuođabálvalusas

Go mii árvvoštallat leago juogamas 
buorre vai heajos kvalitehta, de mii 
árvvoštallat iežamet vuordámušaid ja 
gáibádusaid vuođul. Dearvvašvuođa- 
ja fuolahusbálvalusas lea lágas 
mearriduvvon geatnegasvuohta bargat 
systemáhtalaččat kvalitehtabuoridemi-
in ja pasieantadorvvolašvuođain, ja dat 
galget fállat bálvalusaid álbmogii main 
lea buorre kvalitehta. Buori kvalitehta 
definerejuvvo dainna lágiin ahte 
bálvalusat leat váikkuhanfámolaččat, 
oadjebasat ja sihkkarat. Bálvalusat 
galget fátmmastit geavaheddjiid ja 
addit sidjiide váikkuhanfámu, dat galget 
leat koordinerejuvvon ja dain galgá leat 
oktilašvuohta, olámuttus ja vuoiggalaš 
juogadeapmi.

Vaikko leat ge lágat, njuolggadusat, 
gelbbolašvuohta ja dáhttu bargat 
buoremus lági mielde, de ii leat 
dearvvašvuođa- ja fuolahanbálvalusas 
álo coakci doalahit bálvalusaidis buori 
kvalitehta.

Dás oaidná Pasieanta- ja 
geavaheddjiidáittardeaddji ahte 
dearvvašvuođabálvalus ii fála 
álbmogii dan kvalitehta maid mii 
sáhttit vuordit:

Vuorrasiidfuolahus
Pasieanta- ja geavaheddjiidáittar-
deaddji váldá jahkásaččat vuostá 
gaskal 1000 ja 1200 jearaldaga 
váttisvuođaid birra mat gusket 
buhcciidruktui ja dearvvašvuođa-
bálvalusaide ruovttus. Pasieanta- ja 
geavaheaddjijoavku lea jávohis joavku 
masa dávjá váilot resurssat dahje 
vejolašvuohta váldit ovdan iežas ášši. 
Ollu pasieanttat, geavaheaddjit ja 
oapmahaččat boarrásiidfuolahusas eai 
dovdda iežaset vuoigatvuođaid, dahje 
sis leat oapmahaččat geat sáhttet leat 
sin ovddasteaddjin.

Pasieanta šaddá erenoamáš rašši jus 
oapmahaččat eai sáhte muitalit ášši 
birra, eai sáhte muitalit veahkkedárbbu 
birra, dahje jus eai muital moaittehahtti 
diliid birra. Go geahččá man viidát 
bálvalusat addojuvvojit suohkaniid 
olis, de leat unnán váidagat buhc-
ciidruovttuin ja ruovttubuohcce-
divššus. Pasieanta dahje geavaheaddji 
gaskkusta dušše moadde dáin. Dát 
vuorjašuhttá min vuoras pasieanttaid 
ja geavaheddjiid geain eai leat 
lagas oapmahaččat. Mii vásihit ahte 
oapmahaččat leat dehálaš resurssat 
go galgá ohcat ja váidit dear-
vvašvuođabálvalusaid. Seammás ferte 

maiddái vuhtiiváldit oapmahaččaid 
geat eai fuolat iežaset bearašlahtuid 
sávaldagaid doarvái bures. Buorre 
gulahallan pasieanttain lea dehálaš 
vai ipmirda individuála sávaldagaid ja 
dárbbuid.

Boarrásiidfuolahusas leat muhtun fáttát 
maid mii erenoamážit fertet váldit 
ovdan:

Váidinballu
Pasieanta- ja geavaheddjiidáittar-
deaddji oaidná ahte ollu pasieanttat, 
geavaheaddjit ja oapmahaččat ballet 
váidit dearvvašvuođa- ja fuolahus-
bálvalussii, daningo lea balddihahtti 
okto váidit garra vuostebeali ektui. 
Pasieantta dahje geavaheaddji, geas 
lea dárbu veahkkái, ja suohkana 
dearvvašvuođa- ja fuolahusbálvalu-
sa gaskavuohta lea hui botnjut. Okta 
oassebealli dárbbaša veahki, nubbi 
fas addá veahki. Ii leat eahpedábálaš 
ahte sii geat váldet oktavuođa minguin 
leat juo massán luohttámuša de-
arvvašvuođabálvalussii. Jus buorre 
gulahallan ja ovttasdoaibman 
deattuhuvvo, de lassána vejolašvuohta 
ahte pasieanttat ja geavaheaddjit 
vásihit oadjebas ja sihkkaris bálvalusaid. 
Dat ahte lihkostuvvá go dear-
vvašvuođabálvalus dainna, sáhttá 
leat mearrideaddjin sidjiide geat ožžot 
veahki. Mii háliidit dakkár kultuvrra mas 
váidagat adnojuvvojit mávssolaš ru-
ovttoluottadieđuiguin ja árvalusain 
oktilaš buoridanbargui, ja mii bivdit 
dearvvašvuođabálvalusa duođas váldit 
váidinbalu.

Bátnedearvvašvuohta
Almmolaš bátnedearvvašvuođabálva-
lus galgá addit jeavddalaš ja galledan-
fálaldaga fitnanfálaldaga vuorrasiidda, 
guhkesáiggebuohccindieđihuv-
von olbmuide ja sidjiide geat ožžot 
dearvvašvuođa- ja fuolahusbálvalusaid 
ruovttuin ja buohcciruovttuin. Buorre 
bátnedearvvašvuohta lea dehálaš 
borrama ektui ja buorre dearvvašvuhtii, 
muhto bátnedearvvašvuođafálaldat 
rievddada ollu fylkkaid ja suohkaniid 
gaskka riikkas. Jagi 2021 registrerejedje 
dušše 46,6 proseanta buohcciviesuid 
guhkesáiggeássiin, maid bátnedear-
vvašvuođabargit árvvoštalle maŋemus 
12 mánus. Mii eat oainne makkárge 
mearkka das ahte fálaldat livččii buoret 
2023:s.

Vuordinlistu buhcciidruovttus 
Ollu suohkanin leat guhkes vuordinlisttut 
buhcciidruovttusajiide. Riekti buhccii-
dsiidasadjái mieđihuvvo dábálaččat 
go ii leat šat vejolaš fállat dohkálaš 
dearvvašvuođabálvalusa ruovttus. 
Pasieanttat vásihit ahte sii eai oaččo 
dohkálaš dearvvašvuođabálvalusaid 
jus pasieanta lea ožžon buhcciidru-
ovttosaji eaige leat rabas sajit ii oanehit 

iige guhkit áigái. Buorre individuála 
kárten, ja dárbbuid dárkil čuovvuleapmi, 
ja dárbbuid rievdan, fertejit leat sajis 
vai sáhttá leat oadjebas dasa ahte 
pasieanta/geavaheaddji oažžu 
doarvái buori veahki vuordináiggis. Ru-
ovttubálvalusaid dahje buhcciidruovt-
tusajiid logu ii sáhte geahpedit dohk-
ketmeahttun dássái, daningo suohkan 
galgá čoavdit váttis ekonomiija.

”Oapmahaččat váldet oktavuođa 
áittardeddjiin go lea sáhka 
pasieanttas gii lei sisačálihuvvon 
buohccivissui vahágiid geažil, ja 
son lea gipsejuvvon čoarbbealis 
vulos. Pasieanta lea geargan 
divššuin ja galgá čálihuvvot ruoktot. 
Oapmahaččat ožžot dieđu ahte 
suohkanis ii leat sadji ja ahte dat 
leat sin ovddasvástádus, nu ahte 
buohcci galgá sáddejuvvot ruoktot. 
Pasieanta čohkká juvlastuolus ja 
60-logu viessu ii leat vel heivehuvvon 
juvlastuollogeavaheddjiide. 
Oapmahaččat leat behtohallan 
sis ii ge leat dearvvašvuohta 
dikšut pasieantta. Easka 
maŋŋel go Pasieanta- ja 
geavaheddjiidáittardeaddji bijai 
gažaldaga áššis, de juolluduvvui 
oanehisáiggesadji.”

Ovttasdoaibman 
dearvvašvuođabálvalusas
Oktavuođaváldimat maid mii leat ožžon 
2023:s duođaštit ahte dearvvašvuođa- 
ja fuolahusbálvalusas lea ain hástalus 

das mii guoská ovttasdoaibmamii 
siskkáldasat buohcciviesus, gaskkal 
buohcciviesu ja suohkana bálvalusaid, 
ja maiddái siskkáldasat suohkanis. 
Buorre ovttasdoaibman lea eaktun 
go galgá fállat buori kvalitehta dear-
vvašvuođabálvalusas, ja maiddái kvali-
tehtabuoridanbargguin.

Pasieanttat ja geavaheaddjit geat 
leat dikšunmannolagas vásihit dávjá 
sirdimiid iešguđet dásiid gaskkas. 
Buohcciviesu ossodagaid gaskkas, 
buohcciviesu ossodagas suohkanii, 
siskkáldasat suohkanis ja nuppe ládje.

Buorre kvalitehta dikšunmannolagas 
eaktuda ahte guoskevaš bálvalusat 
dovdet pasieantta dili ja dikšunplánaid. 
Pasieanta galgá oažžut dieđuid ja sus 
galgá reála vejolašvuohta beassat leat 
mielde váikkuheamen iežas proseassas. 
Ovddasvástádusa juohkin ferte leat 
čielggas buohkaide, maiddái pasientii. 
Lea maid dehálaš ahte rievdadusat 
duođaštuvvojit, gieđahallojuvvojit ja 
gaskkustuvvojit viidáseappot buot 
oassálastiide.

Beare dávjá dáhpáhuvvet 
boasttuvuođat diehtojuohkinlono-
hallamis mas diehtu ii ipmirduvvo, ii 
gaskkustuvvo viidáseappot dahje ii 
vuhtiiváldo. Mii vásihit lassánan pasi-
eantasihkkarvuođariska go spesialista-
dearvvašvuođabálvalus ja suohkan leat 
sierramielalaččat das mii lea dohkálaš 
dearvvašvuođaveahkki:

 
 



22

”83 jahkásaš Hermann lea 
multimorbidalaš, sus lea heajut 
dábálašdilli, gáhččantendeansa 
lassána ja lea dávjá sisačálihuvvon 
buohccivissui. Son orru 
ruovttus ja oažžu čuovvuleami 
ruovttubuohccedivššus. Buohcciviesu 
mielas ii leat dohkálaš go son ain orru 
ruovttus, ja dieđiha suohkanii ahte 
son dárbbaša buohcciruovttusaji. 
Suohkan árvvoštallá ahte lea doarvái 
čuovvolemiin máŋgii beaivvis. 
Hermann gávdno jápmán ruovttus 
maŋŋel go lea gáhččan tráhpa vulos”

Dulkkageavaheapmi
Láhka pasieanttaid ja geavaheddjiid 
vuoigatvuođaid birra dadjá ahte 
diehtojuohkin pasieanttaide ja 
geavaheddjiide galgá leat heivehuvvon 
vuostáiváldi gielladuogážii. Mánát 
geavahuvvojit ain dulkan vaikko 
hálddašanláhka váruha dan ja čujuha 
ahte dát galgá dušše dahkkot spie-
hkastatlaččat. Pasieanta- ja geava-
heddjiidáittardeaddji vásiha ahte 
dearvvašvuođa- ja fuolahusbálvalu-
sain lea beare unnán ámmátlaš dulka. 
Jus dulka geavahuvvo beare unnán, 
de sáhttá šaddat nu ahte pasieanta 
ii leat ipmirdan dehálaš dieđuid 
iežas dahje máná dearvvašvuođadi-
li birra, ja movt galggašii gieđahallat 
dávdda ja vahága. Medisiinnalaš 
rávvagiid váilevaš čuovvoleapmi sáhttá 
dagahit heajut prognosa ja heajut 
pasieantasihkkarvuođa. Mii ávžžuhat 
dearvvašvuođa- ja fuolahusbálvalusa 
nannet máhtuset dulkageavaheamis, 

ja čujuhit Bagadussii movt gulahallat 
dulkka bokte dearvvašvuođa- ja fuola-
husbálvalusa jođiheddjiide ja bargiide 
(Dearvvašvuođadirektoráhtta 2011). 
Ođasmahttojuvvon bagadus lea 
ráhkaduvvome ja dat almmuhuvvo jagi 
2024 mielde.

Fástadoavttirfálaldat
Juohke suohkanis lea ovddasvástádus 
fuolahit ahte sii geat orrot suohkanis 
ožžot dárbbašlaš dearvvašvuođa- ja 
fuollabálvalusaid. Ovddasvástádus 
mearkkaša earret eará ahte buohkat 
geat dan háliidit, ožžot fástadoaktára. 
Dan ollu muitaluvvon fástadoavttirkriisa 
mii ain vásihit miehtá riikka, ja birrasiid 
20% buot oktavuođaváldimiin midjiide 
gusket iešguđetlágan čuolmmaide 
mat gusket fástadoaktárii. Suohkanlaš 
dearvvašvuođa- ja fuolahusbálvalusas 
lea badjel bealli fástadoaktára fástado-
aktáriid birra.

Eambbogat go sii geain váilu 
fástadoavttir, leat vuordinlisttus 
oažžut molsut fástadoaktára. Go 
šaddá sadji listui, dahje go ođđa 
listtut ásahuvvojit, de vuoruhuvvojit 
pasieanttat geain ii leat fástadoavttir 
ovddabeallai pasieanttaid geat háliidit 
lonuhit fástadoaktára. Danne ii leat 
vuoigatvuohta molsut fástadoaktára 
ollugiidda reála.

Ovdal, ja erenoamážit 2022, oaččuimet 
máŋgii oktavuođaváldimiid dan birra 
ahte váilot fástadoaktárat. Ledje 
pasieanttat geat vásihedje ahte 
fástadoavttir heaitá vaikko ođđa 

doavttir ii lean sajis, ja pasieanta šattai 
listui mas eai lean fásta doaktárat 
dahje listu mas ledje ollu sadjásaččat. 
Earát ledje fárren ja ásaiduvvan ođđa 
báikái, eaige lean nagodan oažžut ođđa 
fástadoaktára ođđa orrunbáikái.

2023:s leat leamaš máŋga ok-
tavuođaváldima fástadoaktára 
beasatlašvuođa birra. Lea sáhka das 
ahte váttis telefovnna bokte oažžut 
oktavuođa ja ahte go lea guhkes 
vuordináigi diimmuin. Mii gullat 
máŋggalágan čuolmmaid birra 
máksimiid oktavuođas. Muhtin doavttir-
kontuvrrat háliidit dušše Vipps geavahit, 
ja leat jođánat bidjat fakturádivvagiid 
jus pasieantta ii mávsse doppe ja dalle, 
vaikko dat eai atte vejolašvuođa máksit 
eai koarttain, eai ge ruđain. Muhtun 
doavttirkontuvrrat doalahit diibmome-
arrádusaid dušše digitálalaččat vaikko 
dát ii leat vejolaš buot pasieanttaide. 
Digdir lea árvvoštallan ahte sullii 20% 
rávisolbmuin leat rašis dilis digitála 
bálvalusaid ektui. Departemeantta 
mearkkašumis fástadoavtterláhkaása-
hussii spesifiserejuvvo ahte diimmuid 
galgá sáhttit diŋgot sihke telefovnna, 
sms, e-poastta ja sáddemiid neaht-
taportálaid bokte. Fástadoavttirbálvalus 
galgá leat olámuttos buohkaide, ja fá-
stadoavttirbálvalus ferte ieš sihkkarastit 
ahte lea vejolaš váldit oktavuođa 
singuin, maiddái sidjiide geat eai leat 
digitálat. 

Sii geat leat duhtameahttumat ieš kon-
sultašuvnnain, váldet maiddái minguin 
oktavuođa.

Pasieanttat, geavaheaddjit ja 

oapmahaččat muitalit ahte doavttir ii 
leat ráhkkanan ja ahte sii eai dovdda 
iežaset journála sisdoalu. Sii ballet 
ahte dikšun eahpelihkostuvvá ja ahte 
diagnosas maŋŋona. Mii oaivvildit ahte 
buorre gulahallan ja ráhkkanahtto-
juvvon konsultašuvdna lea dehálaš 
vai sáhttá sihkkarastit fuolastuvvan 
pasieanttaid. 

Dohkálaš 
dearvvašvuođaveahkki
Dearvvašvuođa- ja fuolahusbálvalu-
sat galget leat olámuttos sidjiide geat 
dan dárbbašit, ja dakkár viidodagas ja 
dakkár kvalitehtas ahte mii ollislaččat 
oaidnit ahte fálaldat lea dohkálaš.

Suohkanin leat ollu láhkageatnegaht-
ton geatnegasvuođat, ovddasvástádus 
dasa ahte dearvvašvuođa- ja fuo-
lahusbálvalusat mat fállojuvvojit, 
juolluduvvojit ja doaimmahuvvojit, leat 
dohkálaččat. Ii leat makkárge láhkari-
evttálaš vejolašvuohta ahte suohkanat 
sáhttet vuolidit bealuštahttivuođadássi 
bargiid- dahje ekonomalaš dili geažil.

” Vuoras nissonolmmoš dikšu iežas 
demeansabuohcci eatni ruovttus 
iežas ásodagas birra jándora. Son 
ozai 2 vahkkosaš helpema vai 
beassá vuolgit lupmui masid lei 
ožžon skeaŋkka. Suohkan juolludii 
1 vahku dannego ii lean rabas 
ásahussadji vahkkus nr. 2. Ii dahkkon 
individuálalaš árvvoštallan, ja 
suohkan ii váldán vuhtii ahte nieiddas 
ii leat fuolahangeatnegasvuohta 
buohcci eadnái”.

Pasieanta- ja geavaheddjiidáit-
tardeaddji ballá ahte rájit das mii 
adnojuvvo dohkálažžan, bisuhuvvojit 
dakko bokte ahte dohkkeheapmi ja 
ipmirdeapmi lassána dan ektui ahte 
suohkanin váilot fágaolbmot ja ruđat. 
Mii vuorjašuvvat go rájit dasa mii 
árvvoštallojuvvo unnimusstandár-
dan sirdojuvvojit vulos almmá ahte 
njuolggadusat, fágalaš bagadusat 
dahje politihkalaš lohpádusat leat 
rievdaduvvon. Dearvvašvuođa- ja fuo-
lahusbálvalus ferte sihkkarastit, ahte ii 
njozet, muhto sihkkarit ásahuvvo dakkár 
oaidnu, ahte suohkana vejolašvuođat 
dat galget meroštallat mii lea dohkálaš, 
iige ássiid duohta bálvalusdárbu.

Bálvalusat mat juolluduvvojit orrot 
leamen eanet ja eanet standar-
diserejuvvon, ja muhtumin unnán 
gokčojuvvon individuála dárbbuin 
bearráigehččui ja oadjebasvuhtii. 
Muhtun suohkana bargi dajai: ”Ii han dat 
leat suohkana ovddasvástádus ahte 
olbmos gii lea psyhkalaš doaimmas-
hehttejuvvon, leat jierpmálaš maŋŋá-
gaskabeaivvit ja eahkedat”.

Fylkkaid stáhtahálddašeaddjit galget 
sihkkarastit ássiid riektesihkar-
vuođa. Sii sáhttet dárkkistit suohkana 
mearrádusaid ja nu bearráigeahččat 
ahte bálvalusat leat dohkálaččat. Sihke 
suohkanat ja bearráigeahččanei-
seválddit fertejit fuolahit ahte be-
aluštahttivuođagáibádus meroštal-
lojuvvo fágalaš njuolggadusain - ii 
resurssaid fidnemis.

Mii oaidnit dađibahábut oktavuođaid 
gos helpenohcamat mearriduvvojit, 

muhto eai čađahuvvo danne go váilot 
helpenásodagat dahje bargit. Mii 
oaidnit dilálašvuođaid gos pasieanta 
dahje geavaheaddji oažžu mearrádusa 
psyhkalaš dearvvašvuođaveahkis 
suohkanis, muhto doaibmabidju ii 
álggahuvvo, juogo gelbbolašvuođa 
dahje váilevaš resurssaid geažil.

Mii oaidnit ahte doarjjaolbmo 
mearrádus ii čađahuvvo go suohkan ii 
leat virgáibidjan doarvái olbmuid geat 
sáhttet leat doarjjaolbmot, ja ahte sii 
eai almmut eanet doarjjaolbmuidvirg-
giid. Mis lea dialogageavaheddjiiguin 
geat leat vuordán badjel jagi oažžut 
doarjjaolbmo.

Pasieanttain ja geavaheddjiin lea 
vuoigatvuohta oažžut ovttaárvosaš 
vejolašvuođa oažžut dohkálaš 
dearvvašvuođa- ja fuolahusbálvalusaid 
beroškeahttá das guđe suohkanis sii 
orrot. 

Pasieantamátkkit
Máŋga pasieanttat ja geavaheaddjit 
geaiguin mis lea oktavuohta vásihit 
ahte pasieantamátkkit leat váddásat, 
ja fálaldagat ja vuordámušat sáhttet 
molsašuddat. Mii oaidnit geográfalaš 
erohusaid min áittardeddjiid kantuvrraid 
gaskkas áššiid hivvodagas mat gusket 
divššohasmátkkiide, ja áššiid sisdoalus.

Dávjá vásihit mii ahte ášši ii guoskka 
njuolga pasieantamátkkiide, muhto 
divššodeaddji dahje dikšunbáikki 
váilevaš fievrrideami bearrama dan 
geažil go leat sierramielalašvuođat 
pasieantta dárbbuid hárrái. Oaidnit 

maiddái ahte dearvvašvuođabargi-
in máŋgga sajis lea váilevaš máhttu 
vuoigatvuođaid birra pasieantamátkkiid 
goluid gokčama oktavuođas.

Eará bealit go minguin váldo 
oktavuohta, lea ahte fievrrideapmi lea 
maŋŋonan ja dan dihte pasieanta 
dahje geavaheaddji massá iskkadeami 
ja dikšun soahpamuša.

Máŋga pasieantta vásihit ahte pa-
sieantamátkkit áššemeannudeami 

lossadin ja váttisin. Pasieantamátkkit 
gáibidit geardduhuvvon duođaštusa, 
ovdamearkka dihte jus lea dárbu 
mieđušteaddjái divššu oktavuođas. 
Mii ohcalit dakkár vuogádaga Pa-
sieantamátkkošteaddjis gos sáhttá 
viežžat duođaštusaid mat gustojit 
boahtteáigái. Nu eai galgga pasieanttat 
ja geavaheaddjit dárbbašit geardduhit 
sáddemis seamma duođaštusaid buot 
mátkkiin, go sii geavahit divššohasmát-
kkiid guhkit áigge.

Muhtin pasieanttat ja geavaheaddjit 
ožžot ekonomalaš váttisvuođaid go 
šaddet máksit mátkegoluid, dahje sii 
maŋŋel ožžot dieđu ahte mátki maid 
leat čađahan ii datte máksojuvvo. 
Viiddiduvvon sonat kollektiivajohtola-
ga máŋgga fylkkas lea dagahan ahte 
máŋgasiin leat vuoliduvvon bileahtat. 
Muhto seammás lea šaddan váddáset 
oažžut buhtaduvvot mátkki dear-
vvašvuođaveahkkái pasieanttaide geat 
eai sáhte geavahit kollektiivajohtolaga, 
go pasieantamátkkiid njuolggadusat 
eai leat seammá ládje muddejuvvon.

Idjadanolggosgolut gokčojuvvojit 683 
ruvnnuin jándoris, seammás go pa-
sieanttahoteallaid hattiid leat dávjá 
badjel dan. Jus pasieantahotealla lea 
dievva, pasieanttat sáhttet šaddat 
geavahit dábálaš hotealla mii lea 
vel divrasit. Stuora erohus gaskkal 
duohta goluid ja dan  maid Pasiean-
tamátkkit máksá, áitá ulbmila ahte 
lea ovttadássásaš vejolašvuohta 
oažžut dearvvašvuođabálvalusaid 
beroškeahttá ássanbáikkis.

Muhtin pasieanttat vásihit noađđin go 
máŋggas čuvvot seamma sáhtu.

Pasieanttat ja geavaheaddjit geain lea 
vuoigatvuohta oažžut pasieantamát-
kki váldet minguin oktavuođa, muhto 
sidjiide ii mieđihuvvo go sii mátkkoštit 
dikšui suohkanráji olggobealde. 
Hilgun sáhttá dáhpáhuvvat vaikko 
ii leat válljenmunni, go suohkan lea 
ieš šiehttan suohkaniidgaskasaš 
ovttasbarggu ja dohkkehan ahte 
fálaldat masa suohkanis lea geatnega-
svuohta, lea ránnjásuohkanis.

Pasieanta- ja 
geavaheddjiidáittardeaddji 
diehtá ahte ii gávdno nationála 
bajilgovva dain spiehkastemiin 
mat bohtet ovttaskas 
pasieantamátkkoštankantuvrii 
buohcciviesuin. Dát 
váttásmahttá Pasieantamátkkit 
kvalitehtabuoridanbarggu 
našuvnnalaš perspektiivvas. 

Dearvvašvuođa- ja fuolahusdepar-
temeanta čilgii 2011:s ahte regionála 
dearvvašvuođadoaimmahagat, Pa-
sieantamátkkoštanortnega bokte, 
galget fuolahit mieđušteaddji go 
lea dárbbašlaš vai mátki šaddá 
dohkálažžan. Mii vásihit aŋkke ahte 
suohkanat ja dearvvašvuođado-
aimmahagat ain digaštallet geas 
lea ovddasvástádus. Mii gullat 
oapmahaččain geaidda measta 
bággehallojuvvo ovddasvástádus 
čuovvut mielde, ja bivdit sin oastit 
priváhta bálvalusaid sihkkarastin dihte 
mielčuovvu, jus ieža eai máhte čuovvut 
mielde. Pasieanta- ja geavaheddjii-
dáittardeaddji vuordá ahte pasieanttat 
ja geavaheaddjit ožžot rivttes dieđuid 
ja ožžot ollašuhttojuvvot sin rivttiid, 
maiddái pasieantamátkkiid oktavuođas.

Movt vuoruhuvvojit sierra pasiean-
tajoavkkut ja geavaheaddjiid  
bálvalusaidjuogadeamis?
Vuoruhit lea bidjat juoga ovddemussii, 
ja dasto maŋŋálastit juoga eará 
ovddabeallai. Medisiinnalaš divššus 
dat mearkkaša ahte sirre ovtta buohcci 
dahje buohccijovkui nuppi buohcci 
ovddabeallai. Dat mearkkaša ahte 
olmmoš diđolaččat vállje maid galgá 
dahkat vuosttamužžan ja mii galgá 
vuordit, geasa galgá addot ja geasa ii 
galgga addot.

Buot pasieanttaid miehtá riikka, 
geain leat iešguđetlágán dárbbut ja 
prognosat iešguđet áiggis, ii sáhte 
veardidit vuostálaga. Iešguđetge 
ásahusat vuoruhit joavkkuid ja 
pasieanttaid gaskkas geaidda sis lea 
ovddasvástádus. Min guhkes riikkas leat 
356 suohkana main lea iešguđetlágan 
ekonomiija, iešguđetlágan gelb-
bolašvuohta ja iešguđetlágan 
olmmošlohku. Mii oaidnit ahte dan 356 
suohkanis eai árvvoštala pasieanttaid 
ja geavaheddjiid dárbbuid seamma 
ládje, dat eai vuorut seamma ládje ja 
dain ii leat vejolašvuohta fállat seamma 
kvalitehta dahje seamma viidodaga 
dearvvašvuođa- ja fuolahusbálvalusain. 
Pasieanttat ja geavaheaddjit Norggas 
eai oaččo ovttaárvosaš vejolašvuođa 
oažžut buori kvalitehta dearvvašvuođa-
bálvalusaid beroškeahttá ássanbáikkis, 
vaikko vel lea ge dat ulbmil.

Vuoigatvuohta válljet 
dikšunbáikki
Vuoigatvuohta válljet dikšunbáikki 
galgá veahkehit álbmoga fidnet ovt-
taveardásaččat bálvalusaid main 
lea buorre kvalitehta, beroškeahttá 
orrunbáikkis ja ekonomalaš stáhtusis. 
Daningo lea iešguđetlágan makkár 
dearvvašvuođabálvalusaid fállá gos ja 
goas, de dávjá háliidit pasieanttat ja 
geavaheaddjit geavahit vuoigatvuođa 
válljet gos sii galget oažžut divššu. 
Muhtimat háliidit oažžut divššu 
johtileappot go dan maid sáhttet oažžut 
iežaset báikkálaš buohcciviesus, ja 
earát fas háliidit bissut buohcciviesus 
gos leat juo dikšojuvvon, ja danin eai 
galgga fárret eará buohccivissui gasku 
dan áiggi.

Oktavuođaváldimat maid mii oažžut 
čájehit ahte vuoigatvuohta válljet 
dikšobáikki ii vuhtiiváldojuvvo seamma 
bures miehtá riikka, ja dat dagaha 
ahte dearvvašvuođabálvalusat leat 
iešguđetláganat. Lea rievddada man 
gallis geavahit vuoigatvuođa válljet 
dikšobáikki, ja Pasieanta- ja geava-
heddjiidáittardeaddji imaštallá leat 
go sivvan boasttuáddejumit, boasttu-
diehtojuohkin, vai eai go pasieanttat 
iešguđet sivaid geažil oaččo dán 
vuoigatvuođa.

Pasieantta oapmahaččat, geat 
dárbbašit veajuiduhttima, háliidedje 
geavahit vuoigatvuođa válljet 
dikšunbáikki. Báiki gosa sii háliidedje 
ahte pasieanta galggai sirdojuvvot, 
lei seamma dearvvašvuođaguovllus, 
muhto ii seamma fylkkas gos 
pasieanta orui. Oapmahaččat 
ožžo ruovttoluottadieđu ahte sin 
sávaldaga ii lean vejolaš ollašuhttit, 
ja ahte pasieanta fertii geavahit 
báikkálaš fálaldaga. Sii ožžo dieđu 
ahte fálaldat maid sii háliidedje, 
lei dušše pasieanttaide guoskevaš 
fylkkas. Áittardeaddji veahkehii váidit, 
ja pasieanta oaččui fálaldaga doppe 
gos háliidii. Pasieantta vuoigatvuohta 
válljet dikšunbáikki ollašuhttui dalle.

Pasieanttat ja geavaheaddjit deaivvadit 
máŋggalágan čilgehusaiguin dasa 
manne sii eai sáhte válljet dikšunbáikki. 
Ákkastallan lea dábálaččat njálmmálaš, 
iige olbmos leat vejolašvuohta dárkkistit 
vástádusa dahje oažžut árvvoštallo-
juvvot sávaldaga. Máŋgga sajis orru 
leamen nu ahte vuoigatvuohta válljet 
dikšunbáikki ii šat gusto, go ovddit 
láhka friddja dikšunválljema birra 
lea rievdaduvvon. Dan boasttuád-
dejumi oaidnit sihke fástadoaktáriid, 
buohcciviesuid dearvvašvuođabar-
giid, pasieanttaid, geavaheddjiid ja 
oapmahaččaid gaskkas.

Pasieanttaid vuoigatvuohta válljet 
dikšobáikki eará sajis go iežaset dear-
vvašvuođafitnodagas, mielddisbuktá 
ahte báikkálaš dearvvašvuođafitnodat 
ferte máksit guossepasieantagoluid 

doppe gos pasieanta oažžu divššu. Go 
buohcciviessu galgá geahpedit goluid, 
de sáhttá pasieantta vuoigatvuođaid 
geahččalit garvit daningo sávaldat 
ii soaba buohcciviesu ekonomalaš 
vuoruhemiiguin. Mii oaidnit maiddái 
ahte pasieanttaid sávaldat oažžut 
divššu eará báikkis dávjá hilgojuvvo 
báikkis gos pasieanta háliida divššu. 
Ákkastallamiin ahte sii fertejit vuoruhit 
pasieanttaid iežaset ovddasvástádus-
suorggis.

Muhtin priváhta bálvalusbáikkiin 
main lea almmolaš soahpamuš, lea 
gáibádus iežaset dearvvašvuođado-
aimmahagas ahte ii váldit sisa eanet 
go smávva oasi pasieanttain eará 
dearvvašvuođadoaimmahagain. Ja 
dušše jus dat ii čuoza sin iežaset guovllu 
pasieanttaid fálaldahkii.

Dearvvašvuođa- ja fuolahusbálvalus ieš 
muitala ahte vuordinlisttut muhtun spe-
sialisttaide lassánit go eai leat dahkkon 
doarvái soahpamušat šiehtadusspesia-
listtaiguin, geat sáhttet addit fálaldaga 
daidda pasieanttaide geat vurdet.

Pasieanta- ja geavaheddjiidáittar-
deaddji oaivvilda ahte vuoigatvuohta 
válljet dikšunbáikki ferte almmuhuvvot 
vel čielgaseappot, ja maiddai 
sihkkarastit ahte ekonomiija ii billis 
láhkanannejuvvon pasieanta- ja ge-
avaheddjiidvuoigatvuođaid. Jus mis ii 
leat fálaldat dahje doarvái kapasitehta 
muhtin guovllus riikkas, de fertet 
oažžut divššu eará guovllus riikkas. Dat 
ii galgga leat nu ahte don galggat 
hilgojuvvot du álbmotregistrerejuvvon 
čujuhusa geažil.

Máksu go ii boađe diibmui
Mii oažžut jeavddalaččat jearaldagaid 
iežasmávssu birra dearvvašvuođavea-
hkis. Muhtumat dain leat mávssu birra 
go pasieanta iešguđet sivaid geažil 
ii leat boahtán iskkadeapmái dahje 
dikšumii. Dasa sáhttet leat máŋga siva. 
Soai sáhttet šaddan buohccin seamma 
beaivvi, eai muitte lea gohččojuvvon 
dahje leat vajálduhttán soahpamuša. 
Muhtimat reagerejit olles dán divadii, ja 
earát fas reagerejit sturrodahkii. Divadat 
lea stuorát go dábálaš iežasoassi, ja ii 
ge leat mielde friijakoarttas.

Máksogáibádusa duogábealde 
dain dilálašvuođain go pasieanta ii 
boađe sohppojuvvon diibmui leat 
guokte váldoákka. Deháleamos ágga 
lea go pasieantta ii boađe doavt-
terdiibmui dagaha ahte resurssat 
dearvvašvuođabálvalusas eai áv-
kkástallojuvvo. Go pasieanta ii boađe 
šiehtadussii, dahje go lea diŋgon 
hui oanehis áiggi ovddalgihtii, de ii 
leat bálvalusas vejolašvuohta fállat 
dán šiehtadusa eará pasientii. De-
arvvašvuođabargit ja fysalaš lanjat 
báhcet dalle geavatkeahttá. Nubbi 
ágga lea ekonomalaš; bálvalusbáiki 
massá sisaboađu, sihke iežasoasi ja 
Helfo refušuvnna bokte.

Pasieanta- ja geavaheddjiidáit-
tardeaddji ipmirda ákkaid manne 
gáibidit divada go pasieanta ii boađe 
šihttojuvvon diibmui, seammás go mii 
oaidnit ahte dat sáhttá leat unohas. 
Sáhttá leat nu ahte lea buozalma-
svuohta dahje vahát man geažil 
lea veadjemeahttun boahtit dear-

vvašvuođabálvalussii. Dat soaitá leat 
dáhpáhuvvan maŋemus jándoris, 
dahje vahkkoloahpas. Earáin sáhttá 
vahát dahje buozalmasvuohta dahkat 
váttisin beassat bálvalusbáikái. Eanas 
bálvalusbáikkiin gáibiduvvo ahte 
jus galgá divada garvit, de fertejit sii 
oažžut dieđu maŋimusat 24 diimmu 
ovdal šiehtadusa, ahte pasieanttas 
ii leat vejolašvuohta boahtit, earret 
vahkkoloahpaid ja bassebeivviid.

Lea dehálaš ahte bálvalusbáikkit dahket 
álkin duođai geavahit vejolašvuođa 
diŋgot diimmu eret. Pasieanttat muitalit 
midjiide ahte ii leat leamaš vejolaš 
beassat telefovnna bokte hupmat, 
ahte lea váttis diehtit movt mii sáhttit 
cealkit eret diimmu, dahje ahte diehtu 
ja diimmu eretcealkin dahje buozalma-
svuohta ii leat boahtán ovdan. Dalle lea 
váttis noađuhit pasieantta, ja šaddá 
lunddolaš bidjat ovddasvástádusa ja 
riskka massojuvvon dietnasa ovddas 
bálvalusbáikái.

Gáibidit mávssu go ii boađe diibmui 
lea ”sáhttá-njuolggadus”. Muhtin 
dáhpáhusain sáhttá bálvalusbáiki 
válljet ahte ii gáibit mávssu go 
pasieanta ii boađe diibmui. Sii geavahit 
iešguđet muddui dan vejolašvuođa 
ahte eai gáibit divvagiid, mii fas 
dagaha sierralágan noađi ja goluid 
pasieanttaide.

Iešmáksu nuoraide
Dearvvašvuođaveahkki berre leat 
nuvttá sihke mánáide ja nuoraide, 
maiddai nuoraide geat leat badjel 16 
jagi. 

Nuorat, geat leat deavdán 16 jagi, 
mearridit iežaset dearvvašvuođa, ja 
ovddasteaddjit eai beasa oaidnit nuora 
medisiinnalaš dieđuid. 16-jahkásaš 
sáhttá muhtun spiehkastagain mearridit 
galgá go váhnemiidda dieđihuvvot vai 
ii go dárbbašit dearvvašvuođaveahki, 
muhto sii dárbbašit máksit iežasoasi. 
Ollugiidda dat mearkkaša ahte sii 
fertejit jearrat váhnemiin ruđa dása. 
Mii oaivvildit ahte dat gáržžida nuoraid 
vejolašvuođa ollašuhttit dehálaš beliid 
dan bokte ahte leat dearvvašvuođari-
evttálaš válddálaš.

Mii vuorjašuvvat go nuorat eai oza de-
arvvašvuođaveahki, vaikko sis lea dárbu. 
Fástadoaktára galledemiid lohku njiedjá 
maŋŋil go leat deavdán 16 jagi, mii ii 
dárbbašlaččat speadjalastte nuoraid 
dárbbu dearvvašvuođaveahkkái.

Pasieanta- ja 
geavaheddjiidáittardeaddji oaivvilda 
ahte máksingeatnegasvuohta 
nuoraide maŋŋil go leat 
deavdán 16 jagi rihkku prinsihpa 
ahte ovttaárvosaččat oažžut 
dearvvašvuođabálvalusaid 
beroškeahttá ekonomalaš stáhtus. 
Lea dehálaš ođđasit árvvoštallat 
njuolggadusaid iešmávssuid 
hárrái vai sihkkarastá nuoraide 
vuoigatvuođa dárbbašlaš 
dearvvašvuođaveahkkái.

Stuora erohusat suohkanin 
mat galget fállat doarjaga 
oapmahaččaide
Jus váhnemis dahje eará fuolaheaddjis 
lea erenoamáš lossa fuolahusbargu, 
galgá suohkan fállat dárbbašlaš oap-
mahašdoarjaga nu go oahpahusa 
ja bagadallama, geahpádusdo-
aibmabijuid ja fuolahusdoarjaga. 
Geahpideaddji bálvalusat sidjiide geain 
leat erenoamáš lossa fuolahanbarggut 
mánáide geat dárbbašit ollu veahki, 
eai doaimma doarvái bures. Heajos 
oahpahus ja bagadeapmi dagaha 
ahte bearrašat eai nagot birget 
gáibideaddji fuolahusdilis. Pasieanta- 
ja geavaheddjiidáittardeaddji oaidná 
ahte bearrašat, geat dárbbašit ollu 
veahki, geavahit ollu áiggi ja návccaid 
guorahallat makkár bálvalusaide 
sáhttet ohcat veahki. Ollugat vásihit 
ahte ohcanproseassa lea lossat, sii 
fertejit dávjá dárkilit duođaštit makkár 
dárbbut sis leat, áššemeannudanái-
gi lea guhkki ja dávjá biehttaluvvo-
jit ohcamušat. Mii fas addá guhkes 
váidinvuoruid. Mii oaidnit maiddái 
ovdamearkkaid das, ahte juolluduvvon 
bálvalusat eai addojuvvo.

Suohkan galgá fállat koordináhtora ja 
ráhkadit individuálalaš plána ássiide 
geat dárbbašit guhkesáigásaš ja 
koordinerejuvvon bálvalusaid. Dát 
galgá sihkkarastit bálvalusfálaldaga 
oktiiheivejumi. Mánáidkoordináhtor, 
koordináhtor ja individuálaplána galget 
maid ložžet dili. Mánáidkoordináhtora 
vuoigatvuohta lága bokte nannejuvvui 
borgemánus 2022. Leat stuora 
erohusat das ahte lea go suohkaniin 

reála mánnákoordináhtora fálaldat, ja 
ožžotgo bearrašat duođai veahki mii lea 
jurddašuvvon ortnegiin. Min ipmárdus 
lea ahte dearvvašvuođa- ja fuolahus-
bálvalusa bargiin ii leat doarvái máhttu 
das maid mánáidkoordináhtorrolla 
mielddisbuktá, ja ahte sii eai leat or-
ganiserejuvvon nu ahte sáhttet bargat 
daid bargguid mat gullet mánáid-
koordináhtorii. Mánáidkoordináhtor 
galgá fuolahit ahte buot bálvalus-
fálaldagat oktiiordnejuvvojit, ii dušše 
dearvvašvuođa- ja fuolahusbálvalusat. 
Dasa lassin lea bearrašis riekti oažžut 
mánnákoordináhtora, ii leat dušše 
mánná.

Mii vásihit ahte koordineren 
dearvvašvuođa- ja fuolahusbálva-
lusain lea hui váilevaš ollu min áššiin. 
Bálvalusat mieđihuvvojit, muhto 
suohkan ii nagot addit daid albma 
ládje. Duohta dilis lea de bearaš mii 
báhcá ovddasvástádusain ja bargguin.

Pasieanta- ja geavaheddjiidáit-
tardeaddji oaidná maiddái ahte 
erenoamáš lossa 
fuolahanbargu árvvoštal-
lojuvvo iešguđet ládje 
suohkanin. Ovdamearkka 
dihte árvvoštalai okta 
suohkan ahte ohcciin ledje 
earenoamáš lossa fuola-
hanbarggut ja juolludii 20 
diimmu fuolahanbálkká ja 
vihtta diimmu doarjjaolbmo. 
Maŋŋil fárrema ođđa 
suohkanii, eai ožžon 
doarjaga. Ođđa suohkan 
árvvoštalai ahte ohccis eai 
lean nu lossa fuolahan-

barggut, vaikko veahkkedárbu ii lean 
rievdan.

Gulaimet oapmahaččaid muitaleame 
ahte fuolahusvuogádat doalvu sin 
gievdamii. Mii gullat sin dadjame 
ahte rahčamuš oažžut mánnái 
árvvolaš eallima lea goaridan 
bearraša. Váhnemat geat rahčet 
manná mánáid ja oarbinaččaid ovdii. 
Min servodat ja ovttaskas olmmoš, 
dárbbaša vuogádaga mii fuolaha 
olles bearraša go sii vásihit lossa 
árgabeaivvi buozalmasvuođa ja lossa 
fuolahanbargguid geažil. Dat ferte 
doaibmat sidjiide geat dan dárbbašit, 
ja dás lea sáhka sihke máná, vejolaš 
oarbinaččaid ja váhnemiid eallinkvali-
tehta, dearvvašvuođa ja boahtteáiggi 
birra. Eastadeapmi lea dehálaš. Ii 
oktiige boađe ávkin das ahte váilevaš 
fuolahus, heajos veahkeheapmi ja hejot 
koordinerejuvvon dearvvašvuođavea-
hkki buktet ođđa pasieanttaid ja ođđa 
dárbbuid.

Ná bargat mii buoridit kval-
itehta dearvvašvuođa- ja 
fuolahusbálvalusas
Jahkedieđáhusa sisdoallu lea 
vuosttažettiin vuođđuduvvon 
fáttáide maidda leat oahpásmuvvan 
go pasieanttat, geavaheaddjit, 
oapmahaččat ja dearvvašvuođabargit 
válde oktavuođa minguin 2013:s.

Go mii veahkehit ovttaskas olbmuid ja 
bargat ovttaskasáššiiguin, de sáhttit 
váikkuhit dan dearvvašvuođa- ja 
fuolahanbálvalusa kvalitehtii mas 
pasieanta lea dahje lea leamaš. 
Muhtumin oažžut oktavuođa daningo 
olmmoš háliida veahki iežas áššis. Eará 
háviid váldit mii oktavuođa maŋŋil 
dáhpáhusa, dainna sávaldagain ahte 
earát eai galgga dárbbašit vásihit 
dan seamma. Go mii váldit ovtta ášši 
eret ovttaskasdáhpáhusain, ja bargat 
vuogádagain dan sadjái go ovttaskas-
dáhpáhusaiguin, de sáhttit váikkuhit 
kvalitehtii dearvvašvuođabálvalusas 
máŋga pasientii máŋga bálvalus-
báikkis. Mii áigut maiddái čuvget movt 
iešguđetlágan joavkkut vuoruhuvvojit 
bálvalusaid juohkimis, vai dan láhkai 
bargat ovttaárvosaš bálvalusaid buot 
pasieanttaide ja geavaheddjiide.

Ovdamearka ovttaskas oktavuođavál-
dimis mii ovddiduvvo vuogádatáššin, 
lea oapmahaččat geat váldet 
minguin oktavuođa go váhnemii lea 

biehttaluvvon oažžut buhcciidruovt-
tusaji. Biehttaleamis čuožžu dušše 
ahte ohcan lea hilgojuvvon. Ii čuoččo 
mihkkege váidinvejolašvuođaid birra 
dahje manne ohcan hilgojuvvui. 
Oapmahaččat ožžot dieđu ahte 
vaikko hilgojumis ii čuoččo mihkkege 
hilgojumi birra, de lea vuoigatvuohta 
váidit hilguma. Hilgun galgá maiddái 
leat vuođustuvvon. Mii váldit iežamet 
dáhtuin oktavuođa suohkana 
ossodagain mii lea mearridan 
hilgut ášši, ja jearrat gažaldagaid 
sin bargovugiid birra. Boahtá ovdan 
ahte sis eai leat rutiinnat ákkastit 
biehttaleami, dahje muitalit váidinvejo-
lašvuođa birra. Pasieanta- ja geava-
heddjiidáittardeaddji válddii ášši ovdan 
čálalaččat guoskevaš suohkanin ja 
muittuhii ahte biehttaleapmi galgá leat 
sihke čálalaččat ja ákkastuvvon. Ja ahte 
sii berrejit muitalit váidinvejolašvuođaid 
birra, ja maiddái gosa vejolaš váidin 
galgá sáddejuvvot. Dalle rievdadii 
suohkan iežas bargovugiid, ja jus 
suohkan biehttala addimis doarjaga, de 
leat sis rievttes dieđut ávkin boahttevaš 
ohcciide.

Eará ovdamearka sáhttá leat dakkár 
dilálašvuođat main mii oaidnit ahte 
vuoigatvuohta dahje láhkaásahus 

dulkojuvvo iešguđet ládje bálvalusas, 
ja ahte iešguđetlágan dulkon 
mielddisbuktá iešguđetlágan práksisa. 
Mii sáhttit ovddidit dakkár čuolbmačil-
gehusa Dearvvašvuođadirektoráhtii ja 
bivdit láhka dulkoma. Sin láhkadulkon 
lea láidesteaddjin, ja mii sáhttit 
viidáseappot gaskkustit sin dulkoma 
bálvalussii, ja nu váikkuhit dasa ahte 
bálvalusat šaddet eanet dásseár-
vosaččat.

Pasieanta- ja geavaheddjiidáittar-
deaddji bargá buoridan dihte kvalitehta 
dearvvašvuođa- ja fuollabálvalusas 
iešguđet ládje. Dat lea maid oassin 
dan systemáhtalaš barggus maid mii 
dahkat dan ektui ahte oainnusindahkat 
ja eanet dovddusin dahkat.

2023:s leat mii oassálastán máŋggain 
nationála ja báikkálaš konferánssain 
gos dearvvašvuođabargit leat mielde, 
ja doppe mii leat doallan sáhkavuoru 
iežamet barggu birra ja makkár 
čuolmmaid birra mii váldit oktavuođa.

Mii searvat, ja vuolggahit, čoahkkimiid 
iešguđetlágan bálvalusbáikkiiguin 
buot dásiin dearvvašvuođadoaimma-
hagas dan birra makkár hástalusaid 
mii oaidnit našuvnnalaččat, re-
giovnnalaččat ja báikkálaččat. Ja mii 
muitalit movt mii bargat, ja mainna mii 
sáhttit veahkehit.

Mii deaivvadat iešguđetlágan beroštup-
miorganisašuvnnaiguin, bargiidorga-
nisašuvnnaiguin, Stáhtahálddašeddjiin, 
Dearvvašvuođabearráigeahčuin ja 
Norgga pasieantavahátbuhtadusaiguin. 
Mii leat čállán máŋga gulaskuddan-
vástádusa ja leat mielde iešguđetlágan 

fierpmádagas, ráđiin ja lávdegottiin 
maid ulbmil lea gaskkustit iežamet 
vásihusaid ja váikkuhit kvalitehta dear-
vvašvuođabálvalusas.

Mii leat deaivvadan Dearvvašvuođa-
direktoráhtain, Dearvvašvuođa- ja 
fuolahusdepartemeanttain ja 
Dearvvašvuođa- ja fuolahuslávdegot-
tiin Stuorradikkis ja máŋgga báikkálaš 
politihkkáriin, gos mii leat muitalan 
makkár hástalusaid birra mii oažžut 
dieđuid. Mii leat maiddái searvan di-
gaštallamiidda Arendal-vahkkus ja mis 
lea leamaš čájáhus mas mii muitalit 
iežamet ja min barggu birra.

Juohke nuppi vahku searvat mii fásta 
Iđitrádio P1+ doaimmaide gos mii 
addit buriid álbmotdieđuid gulda-
leaddjiide iešguđet vuoigatvuođaid, 
geatnegasvuođaid ja vejolašvuođaid 
birra mat gávdnojit pasieanttaide, 
geavaheddjiide ja oapmahaččaide.

Mii leat čállán máŋga kronihka iežamet 
dieđuiguin mat leat almmuhuvvon 
kanálain mat deivet min iešguđetlágan 
ulbmiljoavkkuid. Min jearahallet 
dávjá báikkálaš ja nationála mediat 
áigeguovdilis áššiid birra. Sihke dakkár 
áššiid maid mii ieža váldit ovdan, ja 
dakkáriid main redakšuvnnat ieža váldet 
oktavuođa. Dainnago oktavuođavál-
dimiid lohku lea lassánan juohke jagi 
maŋemus jagiid - almmá lassánan 
resurssaid haga - de lea dárbu 
geahčadit movt mii bargat siskkáldasat. 
Bargu bisuhit iežas barggu kvalitehta 
dáhpáhuvvá oktanaga go buorideapmi 
ja ovdáneapmi biddjojuvvo stuorát 
fuomášupmái olles organisašuvnnas 

ja organisašuvnna siskkobealde. Dan 
mii dahkat seammás go gieđahallat 
oktavuođaváldimiid ja joatkit viidát 
olggosguvlui barggu arenain gos 
sáhttit muitalit vigiid, vearrivuođaid ja 
erohusaid birra dearvvašvuođa- ja fuo-
lahusbálvalusain. Jagi 2024 biddjojuvvo 
stuora deaddu bargui mas lea kvali-
tehtaovddideapmi siskkáldasat orga-
nisašuvnnas, vai Pasieanta- ja geava-
headdjiáittardeaddji sáhttá addit ain 
buoret bálvalusaid dáláš ja boahttevaš 
pasieanttaide ja geavaheddjiide.

Váldde áinnas oktavuođa minguin jus 
dárbbašat eanet dieđuid dan birra 
maid mii oaidnit du bargosuorggis 
báikkálaččat, regiovnnalaččat ja 
riikkadásis.

